
Carta nu cuiti nacahyi Juan
nuiu na cau cuénta Jesus

Caxi tuhun Juan nuti figyivi sahd Jesucristo

1 Cahyi nde carta yoho nu nd6 sahd Jesucristo,
mé a nasahiin janda td camani cava saha saha
fiuyivi. Mé nde naxini joho nde fia nacahan mé
a ta chi naxini xihin nul nde mé a. Nasandehé
nde a ta nacani ndaa ndahd nde a. Cahan nde
sahd Jesucristo mé a cuu tuhun Ndiodxi, fia cdja fia
nd catacu fiayivi anda ama cda quivi. 2 Najanaha
mé 4 nuu fayivi ta mé nde naxini nde a saha fia
can quéa caxi tuhun nde nuu fiayivi saha mé a. Ta
ndicani nde nu mé ndo viti saha Jesucristo, mé 4 sa
janda ama cda quivi iin a xihin Ndioxi, tata a ta co
ndihi toho sahda. Viti naquixi a najanaha mé 4 nu
yo. 3Ta caxi tuhun nde nu ndo fia naxini nde xihin
fa naxini joho nde ja na cuu in canduu ndo xihin
mé nde. Jachi in nanduu yo xihin Ndioxi, tata yo
ta xihin Jesucristo, mé a cuu in tuhun jini ja jahyi
Ndiodxi. 4Ta cahyi nde fia yoho nu ndo ja nd ndicutu
ndaa inima yo xihin fia cajii ini yo.

Jandiyehe ndaa Ndioxi nu tin a
5Nanajdnaha Jesucristo nuti nde ctu & fiajanaha
nde nundo viti: Jandiyehe ndaa Ndidxinu iinatani
loho fia nad co iinnu iin mé a. 6Ta nd cachiy6 fiain
nanduu xihin Jesucristo nani cdja i cuachi ja quéa
cuu a tatuhun nduu yii yo nuu naa jachi catuhun
yo ta co cdja i ia ndaa. 7Joo ta nduu yo6 nu yéhe

ta quiahva iin Ndioxi nuu fia yéhe ja quéa in nduu
ndihi. Ta Jesucristo, mé a cuu in tuhun jini ja jahyi

Ndioxi jdndoo ndihi a cuachi jachi naxita nii 4 saha
yo ta naxihi a ndica cruxu.

8 Ta td nd cachi y6 fia co6 toho cuachi cdja i ja
quéa jandahvi mé vi ta co ndacaan fia ndaa ini.
9Joo td nd nahma yé cuachi nu Ndioxj ja quéa cuu
candeé ini fa caja ndaa Ndioxi xihin yo jachi caja
cahnu ini a saha cuachi ta ndaja vii @ mi nu t6cé
ndihi fia ntu. 10 Joo t4 nd cachi fia ni in tuhin
toho cuachi co0 nacaja 1 ja quéa ndaja tahun yo
Ndioxi ta Xihin fia y0ho naha fia mé a ndaa tahyi coo
nandiquehe vaha i tuhun vaha cahan saha mé a.

2

Jesucristo quéa cahan cuachi a saha yo nu Ndioxi

1 Candehé nd6. Mé nd6 cuu ndo6 tatuhun jahyi
vali i ta cahyi i fia yoho nu ndo fia na a caja ndo
cuachi. Ta vatina cajando cuachijooiin Jesucristo
cahan cuachi a saha y6 nu Ndioxi, tata a. Ta cdja
mé & fia ndaa cuiti va. 2Jachi nachahvi Jesucristo
sahd cuachi ta naxihi a ndica cruxu. Ja quéa xihin
Na yoho cuu caja cdhnu ini Ndioxi saha cuachi. Ta
a juu saha cuachi mé cuiti yo, vaha jachi naxihi ri
a sahd cuachi ndaja tdhan na nduu fuyivi.

3Jachi ta cdja i fia sdhnda Ndidxi ja quéa ndha fia
mé a ndaa tdhyi xini yo mé &. 4Joo ta cdchi in na
Na Xini na Ndioxi nani co cdja na fia sahndd mé a ja
quéa cuu nda na tuhun ta co ndacaan fiandaainina.
5>Joo na cdja fia sdhnda Ndioxi, ndha fia mé a ndaa
tahyi quihvi ini na mé 4 ta xihin fia yoho cdndaa ini
y0 fia in nanduu na xihin mé 4. 6 Ta nda na cachi

fa in nanduu na xihin Ndioxi, Xini fiuhu caja na
td quiahva nacaja Jesucristo ta nasahiin a fiuyivi
yOho.

Sahnda Ndioxi chuun fig na quihvi ini tdhan

7 Candehé ndo fani i, na cau cuéntd Jesus. Co
cahyi i nu ndé in chuun saa fia nasahnda Ndioxi
caja ndd. Cuu & mé chuun natahnda nu ndo caja
ndo janda mé saha ta nandihvi ndo ichi cuénta
Jesus. Ta cuu a fia sa naxini joho nd6 anda mé can.
8Joo mé a ndaa fia cdhyi i yoho cuu 4 chuun saa
jachi sdhnda Ndioxi fia na quihvi ini tahan 1. Ta ta
cdja 1 fia sdhnda Ndioxi j& quéa quée ndihi fia naa
cuahan ta mé a ndaa jandiyehe Jesucristo inima yo
jachi quihvi ini tdhan 1 ta quiahva nacaja mé a.

9 Ta ndd na na cachi fia sa nandiyehe inima na
nacaja Jesucristo nani candaji na fiani na, na cuu
cuénta Jesus ja quéa cunj cachi a fia nduu yii na
nuu naa ndivaha. 10 Ta nda na quihvi ndusa ini
Nani na ja quéa cunj cachi a iamé a ndaa jandiyehe
Jesucristo inima na ta ni in fiaha a cuu caja fia na
ndacava na nuu cuachi. 11Joo ndd na candaji fiani
na ja quéa nduu na nuu naa ta xica na nua naa
yave. Ta ni co Xini na ndachi xica na jachi cau na
tatuhun na cuad jachi nduu na nuu naa.

12Mé nd6 cuu nd6 tatuhun jahyiita cahyiicarta
yOho nu ndo jachi saha fia nacaja Jesucristo nacaja
cdhnu ini Ndidxi sahad cuachi. 13 Ta cdhyi i carta
yOho nu ndo, nataa, na cuu tatd jachi nacandaa ini
ndo saha Jesucristo, mé a sa lin janda ta nacava
sahd saha fiuyivi. Ta cahyiri carta yoho nu ndo, taa
yuta jachi nacandeé nd6 nasahnu ndo6 nuu tifidha
sacuaha.

Candehé ndo. Mé ndo cuu ndo tatuhun jahyiita
cahyiicartayéhonundojachinacandaainindoyo
cuu Ndioxi, tata yo. 14 Ta cahyiri carta ydoho nundd,
na cuu tata jachi nacandaa ini ndo saha Jesucristo,
mé a sa lin janda ta nacava saha saha fuyivi. Ta
cahyiricarta yohonundo, taa yutajachi sdhan ndeé
ini ndod ta ndacaan tuhun Ndidxi ini inima ndo ta
nacandeé ndé nasahnu ndo nuu tifidha sacuaha.

15Ta coto a cat66 ndo fia cud cuénta fiuyivi yoho
ta ni a ndiava ini ndo cacomi ndé fia nddu fuyivi
yOho. Jachi nda na cunj figha fiuyivi yoho ja quéa
Cuni cachi a fia co cini na Ndioxj, tatd yo. 16 Jachi
ni in fia ndu nduu fuyivi yoho cod vaxi a cuénta
Ndioxi, tatd yo. Ta fia yoho cuu & fia a vaha toho
cahvi ini figyivi caja na ta jari ndidva ini na cacomi
na fa xini na xihin nuu nd ta jari ndifiehe jico
ndivaha na mé na saha fia comi na. Ndijaa fa
yoOho cuu & fia nuu quixi mé fuyivi yoho. 17 Vaxi
quivi ndihi saha toc6 ndihi fia ndidva ini fayivi ta
janda mé fuyivi yoho ndihi saha joo nda na caja
Na sahnda Ndioxi, na can cuu na catacu nu iin mé
a anda ama cda quivi.

Na co cuni tahan xihin Jesucristo

18 Candehé ndo jachi cau ndo tatuhun jahyi i
Jaloho cuni ndihi saha fiuyivi ta sa xinj joho ndo
sahd in da vaxi caja ihvi xihin Jesucristo. Ta mé
tiempo yoho sa naqueta cuahd na co cuni tdhan
xihin mé 4. Sahd fia yoho sa candaa ini yo0 fia sa
nacayati quivi ndihi sahd fiuyivi y6ho. 19 Mé na co
cuni tahan xihin Jesucristo yoho nasafiuthu na tafiu
mi. Joo a juu toho na cuéntd mi nasacuu na. Jachi
td na cacuu na cuénta mi ja canduu na tafiu mi,

nduu. Joo naqueta na cuahan na ja na naha fia mé
andaa co cuu na cuénta mi.

20Joo nu mé ndo6 nasahan Jesucristo inima yii mé
a saha fia can quéa tocé ndihi ndo cuu ndo fayivi
xinj fia ndaa. 21 T4 cahyii carta yého nu ndo, co cau
a saha fna co xini nd6 fia ndaa. Joo cuu a saha fa sa
Xini ndo fia ndaa ta sa xini ndo fia ni in tuhun fia
tuhun a cuu quixi tafiu fia ndaa.

22 Na tuhtn cdu nd na co cuini ndicuni fia cuu
Jesucristo mé a nachindahd Ndioxj jacacu a fiayivi.
Mé na tuhtn y6ho ciid nd na co cuni tahan xihin
Jesucristo jachi co cuni na ndicuni na Ndioxi, tata
yo ta ni co cuni na ndicuni na Jesucristo, mé a
cuu in tuhun jini ja jahyi Ndioxi. 23 Jachi nda na
chijehé tuhun fa xini na Jesucristo, jahyi Ndidxi ja
cunj cachi a fia co6 in nanduu na xihin Ndiodxj, tata
yo. Joo na cuahan xoo Jesucristo, jahyi Ndioxi in
nanduu na xihin Ndiodxi, tata yo.

24 Sah4 fia can quéa xini fivhu cacu vaha ndé
tuhun Ndioxi ini inima ndo, jachi cuu & fa naxini
joho ndo6 janda mé saha td nandiquehe ndo ichi
cuéntd Jesus. Ta td mé a ndaa ndicaan fia naxini
joho ndd ini inima ndo ja quéa anda ama cda quivi
in nduu ndo xihin Ndidxi, tatd yo ta in nduu ndo
xihin Jesucristo, mé a cud in tuhun jini ja jahyi
Ndidxi. 25 Ta nasahan Jesucristo tuhun a nu yo fia
catacu xihin mé 4 anda ama cda quivi.

26 Cahyi i fia yoho nu ndo ja na candaa ini ndé
sahd na cunj jdndahvi ndohd. 27 Joo ndédcaan inima
yii Ndioxi ini ndd, mé a nasahan Jesucristo nu
ndo. Saha fa can quéa co xini fitthu toho ndo inga
na janaha na ndoho jachi mé inima yii Ndioxi, fia
ndacaaninindojanjanaha tocé ndihi iszha nundo.

Ta fia jAnaha mé a nu ndé cuu 4 fia ndaa ta co cuu
a Na tuhun. Sahd fia can quéa xini fiuhu catahan
tuun ndo xihin Jesucristo ta quiahva sacaja ndo
jachi quiahva ja najdnaha inima yii Ndioxi nu ndo.

28 Candehé ndo jachi cuu nd6 tatuhun jahyi i.
Xini fidhu catdhan tuun i xihin Jesucristo ja na cuu
candeéinimé dtdna candhamé d quixiatajdnaa
cdcahannuuyotadnd cunimé 4. 29Mé ndo sa candaa
inindo fia cdjaJesucristo ndinuhu fia ndaa cuiti va.
Tata cdjaméndofiandaaja quéajanaha ndo fiamé
a ndaa cuu ndo jahyi Ndioxi.

3
Na cuu jahyi Ndioxi

ICandehé ndo. A juu quiahva quihvi ini Ndioxi,
tata yo mi anda nasahan fiamani nu yo canani yo
jahyi Ndidxi ta mé a ndaa cuu yo jahyi mé a. Joo
fayivi fluyivi co Xinj na Ndioxi saha fia can quéa co
ndicuni na fia cau yo jahyi mé 4. 2 Candehé ndo,
Nani manj, na cud cuéntd Jesus. Sa cuu yo jahyi
Ndioxi vati viti fiuhd co candaa ini nda quiahva
nduu. Joo candaa vaha ini fia td na quixi Jesucristo
jd nduu ta quiahva cda mé & jachi cuni mé a ta
quiahva cda ta iin a. 3 Ta t6c6 ndihi na ndati nduu
na ta quiahva cdaa mé a ja quéa ndaja vii na mé na
jachi cuni na coo vii na ta quiahva iin vii Jesucristo.

4 T6c6 ndihi na cdja cuachi sdhnu na nu ley
Ndioxi jachj toc6 ndihi fia ntiu cuu & cuachi nu ley
Ndidxi. > Mé ndo sa cdndaa ini ndo fia naquixi
Jesucristo fuyivi yoho ta naxihi a ja nd cuu ndoo
cuachi figyivi. Ta co0 ni in tihun toho cuachi mé a.
6 Sahd fia can quéa tdco ndihi na cdtivi tuun xihin

mé 4 co Xica nuu ga na cdja na cuachi. Joo na Xica
cdja cuachi jdnaha na fia co xini toho na mé 4 ta
janaha na fia co cii na cuéntd mé 4. 7 Candehé ndo
jachi cau ndo tatuhun jahyii. Cuénta coo ndo na
a jandahvi ni in na ndohd. Jachi fiayivi ndaa caja
ndaa na ta quiahva cédja Jesucristo. 8Joo na xica
nuu cadja cuachicuu na cuéntd tindhda sacuaha jachi
janda mé saha nacaja ri cuachi. Sahd fia cdn quéa
naxinu Jesucristo fiuyivi y6ho, mé a cuu in tuhun
jini ja jahyi Ndioxi ta naquixi a jandihi a sahda fia
nuu cdja tifidha sacuaha.

9Ni in tdhun toho na cud jahyi Ndidxi co Xica na
cdja na cuachi jachi viti nanduu na ta quiahva iin
mé 4. Ta co cuni ga na caca nuu na caja na cuachi
jachi cuu nd jahyi Ndidéxi. 10 A ihvi toho ndicuni
ndda na cuu jahyi Ndioxi ta nda na cau jahyi tidha
sacuaha. Jachi na co cdjafiandaa ta na co quihviini
fani tdhan na cdn culi nd janaha fia co cui na cuénta
Ndioxi.

Nditahan nu yo quihvi ini tdhan {

1Janda mé saha td nandiquehe ndo ichi cuénta
Jesus ja naxini joho ndd fia cachi tuhun Ndioxj fa
nditahan quihvi ini tdhan i. 12 Co nditahan caja i
td quiahva nacaja Cain sanahd jachi nasacuu da
cuénta tindha sacuaha. Ta nasahni da fani da jachi
mé Cain nasacaja da fia ndu cuiti va ta nandicuni
da fia vaha cuiti va nasacaja fani da.

13 Candehé ndd, fiani mi i, na cuu cuéntd Jesus.
A catont6 ndo ta candaji fayivi fiuyivi ndohd. 14 T4
quihvi ini na cau cuéntd Jesus ja quéa sa xini yo
sa najacacu mé & mi na a cuhun toho 1 indaya
joo cuhun i coo I nu iin mé 4 indivi. Joo nda

na co quihvi ini fiani tdhan na, cud na tatuhun in
ndii. 15 Ta t6c6 ndihi na cdndaji fiani tdhan ciii na
tatuhun in na sdhni ndii jachj sdhni na fani tdhan na
ini inima na. Ta mé ndo6 sa candaa ini ndo fia ni in
na sahnindii co nina nuna cuhunna indivi catacu
na anda ama cda quivi. 16 Mé Jesucristo najanaha
nu yo nda quiahva cdja ndusa in na quihvi ini fiani
tadhan jachi naxihi a saha yo. Quiahva ja nditahan
ri nu mi vi coo tiahva 1 quivi sahda fiani tdhan i, na
cuu cuéntd Jesus. 17 Joo ta iin in na ta {in cuahd
ndivaha fiaha nu na ta co cuni na chindeé na na
cuu cuéntd Jesus, na ndimani figha nuu ja quéa a
cuu cachi na fia quihvi ini na Ndiéxi. 18 Mé nd6 cuu
ndo tatuhun jahyi i saha fa can quéa cdhan i xihin
ndo fia Xini fithu jdnaha yo xihin fia cdja 1 fia quihvi
ini fiani tdhan i ta a jut Xihin yuhud ninu uun i cuiti
va.

Co nditahan cayihviyo Ndioxi ta cdja i fig sahndd a
19T4 cdjaifiandaa, fia cini Ndidxija quéa candaa
ini fia cud yo cuéntd mé 4 ta iin vaha ini xihin mé
a. 20 Ta vati cahvi ini fia co6 nacaja vaha i joo xini
vaha chaga Ndioxi 4 mé a ndaa nacaja nuuia coo
a jachi xinj mé 4 t6c6é ndihi fiaha. 21 Cdndehé ndé
fiani mani, na cuu cuéntd Jesus. Ta xini vaha 1 fia
ndacaan fig vaha inima yo ja quéa co yihvi toho i
cahan i xihin 4. 22 Ta mé Ndioxi quéa quiahva
tocO ndihi fia Xica y6 nu & jachi mé a ndaa cdja i
Na sahnda a nu yo ta cdjii ini mé a xihin fa cdja 1.
23 Ta fia sahndad Ndidxi nu yo cuu 4 fia nd candeé
ini Jesucristo, mé a cud in tuhun jini ja jahyi mé
a. Ta sdhnda a nu yo fia nd quihvi ini tdhan 1 ta
quiahva natahnda chuun nu yé cajai. 24 Ta na cdja

Na sahnda Ndioxi in nanduu na xihin mé a ta in
nanduu mé a xihin na. Ta saha fia nasacu Ndioxi
inima yii mé 4 iniin inisahd fia cdn quéa naha fiain
nanduu yo xihin mé a.

4

fnimgy_i_i Ndioxi co ndique tahan xihin inimg quini
fla nddcaan ini na co cuni tdhan xthin Jesucristo

1Candehé ndo, fiani mi i, na ciitl cuénta Jesus. A
candusa ndo toco ndihi na cachi fia cuu na cuénta
Ndidxi jachi cuaha na ciu né na tuhtin. Na Xini
fiuhu cajandod quéacotondojo ndo najanad candaa
inind6 a mé andaa ndacaan inima yii Ndidxi ini na
a c0 a. Jachi cuaha ndivaha na tuhtun nandicuita
nuu na fuyivi yoho jandahvi na figyivi vati cachi na
cdhan na cuéntd Ndidxi. 2Xihin fia y6ho cuu candaa
ini ndé nda na cuu na fithu inima yii Ndidxi ini
jachi tdco ndihi na candusa fia nanduu Jesucristo
in fayivi fluyivi y6ho na can ciu na na fithu inima
yii Ndioxi ini. 3 Joo na co cdndusa fia nanduu
Jesucristo in fayivi fiuyivi y6ho, na can cuu na
na co Nuhu inima yii Ndioxj ini jachj fia ndacaan
ini na can cuu inima quini, fla co cuni tdhan xihin
Jesucristo. Sa naxini joho ndo fia quixi ta quixi mé
inima quini, fia co cuni tahan xihin Jesucristo ta sa
iin a fiuyivi y6ho viti.

4 Candehé ndo jachi cid ndé tatuhun jahyi i ta
cuu ndo cuénta Ndiéxi. Nacandeé ndo nasahnu
ndo nuu na janaha fa tuhun jan jachi tdyii chaga
inima yii Ndidxi ndacaan inima ndo a juu ga inima
quini nddcaan inima fiayivi fiuyivi. 5 Mé na jan cuu
na cuénta fia nuu Huylivi yoho ta figha fiuyivi yoho

cuiti cadhan na saha. Ta fayivi fiuyivi tda joho na
fia cdhan na. 6Joo mi cau yé cuéntd Ndioxi. Saha
Na cdn quéa na cuu cuéntd Ndioxi Xinji joho na fia
cahan yo. Joo na cg cuu cuéntd Ndioxi co xini joho
na fia cahan yo. Ta xihin fia y6ho cuu ndicuni nda
na cuu na ndacaan inima yii Ndioxi ini ta nda na
cuu na nddcaan inima quini ini. Jachi fia ndaa cau
inima yii Ndioxi ta inima quini cuu a fia tuhun.

Quthvi ini ndusa Ndioxi Aayivi

7 Candehé ndo, fiani mani, na cau cuénta Jesus.
Xini fithu quihvi ini tahan 1 jachi fia yoho quixi a
cuénta Ndidxi. Toco ndihi na quihvi ini fiani tahan
cuunajahyi Ndidxita xinjna yo cii Ndioxi. 8Na co
quihvi ini fiani tdhan jdnaha na fia co xini na Ndidxi
jachi Ndioxi quéa sdhan nu yo fia nd quihviini tahan
i. 9 Ta nachindaha Ndioxi Jesucristo, mé in tihtn
jinijajahyia fiuyivi yoho fiand quivia sahayojana
catacd anda ama cda quivi. Xihin fia yohonajanaha
Ndiéxinda quiahva quihviini a mi. 19Candehé ndo
nda quiahva quihvi ini Ndiéxi mi. A juujihna fiuhu
mi naquihvi ini Ndidxi jachi jihna fithu ga Ndioxi
naquihvi ini a mi. Ta nachindahad a Jesucristo, mé
in tuhun jini ja jahyi a fia nd chahvi mé Jesus saha
ndihi cuachi ta naxihi a ndica cruxu.

11 Candehé ndo, fiani méni, na ciu cuéntd Jesus.
Ta ta quiahva joho nacaja Ndioxi saha fia quihvi ini
a mi ja quéa nditahan ri nu mi vi quihvi ini tahan 1.
12Ni in fiayivi co6 naxini Xihin nuu na Ndioxi. Joo
Auhu mé & ini ta quihvi ini tdhan 1. Ta Xihin fia yoho
jaxinu coo 1 fia quihvi ndusa ini fiani tdhan 1. 13 Ta
saha fia nasacu Ndioxi inima yii mé 4 ini in in yd
saha fia can quéa naha fia in nanduu xihin mé a ta

in nanduu mé 4 xihin yo. 14 Ta mé nde naxini nde
axihinnuunde ta caxi tuhun nde xihin ndaja tahan
fayivi fia nachindahd Ndioxi, tatd yo Jesucristo,
mé a cuu in tuhun jini ja jahyi a fia na jacacu a
ndaja tdhan na nduu fiuyivi. 15 Nda na candusa fia
cuu Jesucristo in tuhun jini ja jahyi Ndioxi, na jan
cuunain nanduu xihin Ndiéxi tain nanduu Ndioxi
xihin na.

16 Ta viti sa nacandaa ini ta candusa i fia mé a
ndaa quihvi ini Ndioxi mi. Ta nda na quihvi ini
Ndiodxi ja in nanduu na xihin Ndioxi ta in nanduu
Ndio6xi xihin nd. 17 Ta xihin fia yého jaxinu coo i
fa quihvi ini fiani tdhan 1 Xihin ndinuhu ini. Saha
fia can quéa ta na xinu coo quivi caja vil Ndioxi
saha fayivi ja quéa a cacahan nuu yo ta candichi
nu Ndioxi. Jachi tda quiahva nasacaja Jesucristo ta
nasahiin a fiuyivi yoho quiahva ja cdjaiviti. 18Mé a
ndaa quihvi ini Ndioxi mi fia can quéa co yihvi toho
i mé a. Jachi td na cahan yo jdndoho Ndioxi ini ja
quéa cayihvi yo mé 4. Joo ta na candaa vaha ini
fia mé a ndaa quihvi ndusa ini Ndioxi mi ja quéa a
cayihvi toho i mé 4. Na cén quéa té yihvi yo mé 4 ja
quéa co Xini yo fa quihvi ndusa ini a mi.

19 Quihvi ini Ndidxi jachi jihna fithu ga mé a
naquihvi ini a mi. 20Joo t4 iin in na ta cachi na
quihvi ini na Ndioxi joo cdndaji na fiani tdhan na
j& quéa jdnaha na fia cuu nd na tuhun. Jachj ta co
quihviini na fiani tdhan na, da sandehé na xihin nuu
na ndaja caja na cachi na quihvi ini na Ndioxj, fia
a cuu cuni tivi na. 21 Nasahnda Jesucristo chuun
yOho nu yo: Nda na quihvi ini Ndioxj jd nditahan nu
na quihvi ri ini na fiani tahan na viti.

S
Ndaja caja i quee vaha i xihin fig ntiu ndtiu fiuyivi

YOho

1 T6c6 ndihi na céndusa fia cuu Jesus mé &
nachindaha Ndioxi cacomi a cuéntd saha fayivi,
najan cud ndusa jahyi Ndioxi. Ta nda na quihvi ini
Ndioxi, tatd yo, Xini ivuhu quihviriini na tdc6 ndihi
na cuu jahyi mé 4. 2 T4 quihvi ini Ndidxi ta ta cdja
i1 fia sdhnda mé a nu yo caja i, xihin fia y6ho candaa
caxi ini fia quihvi ini na cuu jahyi Ndidxi. 3 Ta na
caja Na sahnda Ndidxi, na cdn cuu na janaha fia mé
a ndaa tahyi quihviini na mé a ta chuun sdhnda mé
anuyo co cuu 4 in figha fia a ciu candeé yo xihin.
4Tat6c6 ndihi na cud ndusa jahyi Ndioxi cdndeé na
sdahnu na nuu fia nuu fuyivi yoho. Saha fia cdn quéa
ta candeé ini Jesucristo ja quéa quee vaha i xihin
fia nlu nduu fAuyivi yoho. 5 Nd4 na cdndusa fia cuu
Jesucristo in tuhun jini ja jahyi Ndioxi, na can cuau
na candeé sahnu nuu fia ndu nduu fiuyivi yoho.

Sdhan tnimg yii Ndioxi tuhun sahd Jesus fia cuu d

in tuhtn jini ja jahyi Ndioxi

6 T4 naquixi Jesucristo fiuyivi y6ho ja nacanduta
mé 4 xihin ticuii. Ta jari naxita nii a ta naxihi
a ndica cruxu saha yo. Nacaja Jesucristo ndivi
Na yoho: nacanduta xihin ticuil ta naxita nii & ta
naxihi a ndica cruxu. Ta mé inima yii Ndioxj sdhan
tuhun saha fia yoho ta fia cdhan mé 4 cau a fiandaa.
7Nduu uni testigo indivi ta sdhan tuhun saha Jesus
fia cau ain tahunjini ja jahyi Ndidxi: In testigo cuu
Ndioxi, tatd yo ta inga testigo cuu tuhun Ndioxi ta
inga testigo cuu inima yii Ndioxj. Ta in cau ndihuni
a sahan tuhun sahd Jesus. 8 Ta nduu uni testigo

fuyivi yoho. Ta in testigo cuu a inima yii Ndioxi
ta inga testigo cuu a ta nacanduta Jesus ta testigo
cahuni cuu a ta naxita nii Jesus ndica cruxu. Ta
ndihuni testigo yoho sdhan tuhun a saha Jesus fia
cuu 4 in tuhun jini ja jahyi Ndiéxi. 9 fin tiahva
1 cdndusa 1 fa cahan fayivi xihin yo ta sahan na
tuhun sahd in fiaha. Na cdn quéa ama na a candusa
i fia cdhan Ndioxi xihin yo jachj fia cdja mé & quéa
sdhan tuhun saha Jesucristo, jahyi a ta fia yoho cau
& Nia ndiyahvi chdaga a juu ga fia cdhan fiayivi. 10 Ta
td candusa I fia cuu Jesucristo in tuhun jini ja jahyi
Ndioxi ja cuu 4 tatuhun ndiquehe vaha i fia cachi
mé 4 ini inima yQ. Joo na co candusa fia yoho nddja
na fia na nduu Ndioxi fia tuhun jachi co cdndisa na
fia cdhan mé 4 sahd Jesucristo, jahyi a. 11 Ta tuhun
sdhan Ndioxi cuu fia yoho: Nasahan mé 4 fiamani
catacud anda ama cda quivi. Ta Jesucristo, jahyi mé
a quéa cdjananad catacuindivianda ama cda quivi.
12 Ta ndd na nandiquiahva mé ndaha Jesucristo,
mé a cuu in tuhun jini ja jahyi Ndioxi, na jan cuu
na catacu na anda ama cda quivi nu {in mé a. Joo
nda na co0 naxeen ndiquizhva mé ndaha mé a a
Cuu catacu na anda ama cda quivi xihin mé a.

Cahyt chaga Juan sahd fig nditahan caja

13 C4hyi i fia y6ho nu nddho, na cdndeé ini Jesu-
cristo, jahyi Ndidxi jd nd candaa ini ndo fa catacu
ndo indivi anda ama cda quivi.

14 Ta co yihvi toho 1 xica 1 nu mé & in fiaha, fia
Cuni a quiahva nu yo jachi candaa caxi ini fia Xini
joho a nu cdhan yo. 15 Ta t4 candaa ini fia Xinj joho
Ndidxi nu cdhan yo ja quéa candeé ini fia quiahva
ta quiahva mé a fia nu yo.

16 T4 nd cuni ndo fiani nd6, na cuu cuéntd Jesus
ta caja na cuachi fia cuu caja cahnu ini Ndioxi saha
ja quéa nditahan caca tahvi ndo nu Ndioxi saha na
can. Ta xihin fia y6ho caja cahnu ini Ndioxi saha
na jan ja na catacu na anda ama caa quivi. Joo iin
cuachi fia cafiehe flahd cuhun indaya ta co nditahan
caca tahvi yo nu Ndi6xi saha fia jan. 17 T6c6 ndihi
fia nu cdja 1 fiuyivi yoho cau & cuachi nu Ndioxi joo
cuahda ndivaha cuachi cdja cdhnu ini Ndioxi saha.

18 Ta cdndaa ini fia t6c6 ndihi na cuu jahyi Ndidxi
co xica ga na nuu cuachi jachi ndaa Jesucristo me
nd, mé a cuu in tuhun j Jini ja jahyi Ndioxi ja na a
cdja tifahd sacuaha ni in fia ntu xXihin na.

19 Cadndaa vaha ini fia comi Ndidxi cuéntd saha yo
joo t0cl ndihi fiayivi cuénta fiuyivi ithu na ndaha
tiftdha sacuaha ta comi ri cuéntd saha na.

20 Ta cdndaa caxi ini fia naquixi Jesucristo, mé
a cuu jahyi Ndioxi ta najandiyehe a xini tuni yo
jd quéa na candaa ini fia cud mé 4 fa ndaa. Ta
viti in nanduu xihin mé 4 jachj in nanduu xihin
Jesucristo, mé a cuu in tuhun jini ja jahyi Ndioxi.
Mé a y6ho cuu ndusa Ndidxi ta cau 4 fa cdja fla na
catacu anda ama cda quivi. 21 Candehé ndo. Mé
ndo cud ndo tatuhun jahyi i fia can quéa cdhaninfia
yOho xihin ndo. Coto a cdja cahnundo ni in yoco ta
ni a cdja cdhnu ndod niin figha ta co cau a Ndioxi. Ja
na coo.

